
ᑲᑎᕕᒃ ᓄᓇᓕᓕᒫᑦ ᑲᕙᒪᖓᓗ ᒪᑭᕝᕕᑯᓪᓗ ᑐᓴᕐᑎᓯᓂᖏᑦ ᓄᓇᕕᒻᒥ ᐃᓅᒐᓱᐊᕐᓂᐅᑉ 

ᐊᑭᑐᓂᖓᓄᑦ ᐃᑲᔪᕐᓯᐅᑏᑦ ᐅᖓᓯᓪᓕᒋᐊᕐᑕᐅᓂᖏᓐᓄᑦ ᓄᓪᓚᒋᐊᖁᓪᓗᒋᑦ ᐅᕐᓱᐊᓗᐃᑦ 

ᐊᑭᖏᑦ ᓄᓇᕕᒻᒥᐅᓄᑦ 

 
ᑰᑦᔪᐊᖅ, ᑯᐯᒃ, ᐊᐅᒡᒎᓯ 31, 2024 — ᑲᑎᕕᒃ ᓄᓇᓕᓕᒫᑦ ᑲᕙᒪᖓ (KRG) ᐊᒻᒪᓗ ᒪᑭᕝᕕᒃ ᐅᓪᓗᒥ 

ᑐᓴᕐᑎᓯᓕᕆᕗᑦ ᐅᖓᓯᓪᓕᒋᐊᕐᑕᐅᓂᖓᓄᑦ ᒪᓕᑦᑕᐅᓲᖅ ᐃᑲᔪᕐᓯᔭᐅᖁᓪᓗᒋᑦ ᓄᓇᕕᒻᒥᐅᑦ ᐃᓅᒐᓱᐊᕐᓂᐅᑉ 

ᐊᑭᑐᓂᖓᓄᑦ.  

 

ᓄᓇᕕᒻᒥ ᐅᕐᓱᐊᓗᖃᕐᑎᓯᓲᑦ ᑐᓴᕐᑎᓯᓚᐅᔪᑦ ᐅᕐᓱᐊᓘᑉ ᐊᑭᖓ ᐊᑭᑦᑐᕆᐊᓛᓕᕐᓂᖓᓄᑦ ᐊᒥᕃᔭᐅᑦ 1ᒥ ᐅᓄᕐᓂᓕᒻᒥᒃ 

$2.585 ᓖᑕᒥᒃ ᓄᓇᓕᓐᓂ ᓄᓇᕕᓕᒫᒥ. ᑌᒪ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓗ ᒪᑭᕝᕕᑯᓪᓗ, ᑲᑐᑦᔨᖃᑎᒌᑦᓱᑎᒃ 

ᐅᕐᓱᐊᓗᒻᒥ ᐃᑲᔪᕐᓰᒍᑎᒥᒃ ᐱᓇᓱᐊᕐᑕᒥᑕ ᐊᑖᒍᑦ, ᐃᑲᔪᕐᓯᓂᐊᓕᕐᒥᔪᑦ 78 ᓯᐊᓐᓯᓂᒃ ($0.78) ᓖᑕᒥ, 

ᐊᑭᑭᓪᓕᒋᐊᓚᕿᓗᓂ ᐅᕐᓱᐊᓗᒃ $1.84 ᓖᑕᒧᑦ ᔦᒥᓯ ᐯ ᐊᒻᒪᓗ ᑯᐯᒃ ᑕᕐᕋᖓᑕ ᐊᖏᖃᑎᒌᒍᑎᖓᓄᑦ ᐃᓚᐅᔫᔪᓄᑦ.  

 

ᐅᕐᓱᐊᓘᑉ ᐊᑭᑐᔫᓂᖓ ᓄᓇᕕᒻᒥ ᐱᑦᔪᑕᐅᓚᕿᓲᖅ ᐅᕐᓱᐊᓗᐃᑦ ᖃᓪᓗᓈᑦ ᓄᓇᖓᓂ ᐱᑦᓱᑎᒃ ᐅᓯᔭᐅᒋᐊᖃᕐᓂᖏᓐᓄᑦ, 

ᐊᒻᒪᓗ ᒫᓐᓇᐅᓕᕐᑐᖅ ᓇᓂᓕᒫᖅ ᐊᑭᑦᑐᓯᒪᖃᑦᑕᒪᑕ ᐅᕐᓱᐊᓗᐃᑦ ᐊᑭᖏᑦ. 

 

ᐅᕐᓱᐊᓗᒻᒥᒃ ᐃᑲᔪᕐᓯᒍᑏᑦ ᐃᓚᒋᔭᐅᔪᖅ ᐱᖓᓲᔪᕐᑐᒋᔭᐅᑦᓱᓂ ᐃᑲᔪᕐᓯᐅᑎᐅᖃᑕᐅᑦᓱᓂ ᐊᑐᓕᕐᑎᑕᐅᓯᒪᔪᖅ 2007 

ᐱᒋᐊᕐᓱᒍ. ᐊᓯᖏᑦ ᐃᓅᒐᓱᐊᕐᓂᒧᑦ ᐊᑭᑐᓂᖓᓄᑦ ᐃᑲᔪᕐᓯᐅᑏᑦ ᐃᑲᔪᕐᓯᓲᑦ ᐊᑭᑭᓪᓕᒋᐊᕈᑎᐅᑦᓱᑎᒃ ᓄᓇᕕᒻᒥᐅᓄᑦ 

ᓂᐅᕕᐊᑦᓴᓂᑦ ᓂᕿᓂᑦ ᐊᒻᒪᓗ ᐊᓯᖏᓐᓂ ᑭᖕᖒᒪᓇᕐᑐᓂᑦ, ᖃᖓᑦᑕᐅᑏᑦ ᐊᑭᑭᓪᓕᒋᐊᕈᑎᖏᓐᓂᑦ, ᓂᕿᑐᐃᓐᓇᓂᑦ 

ᐊᐅᓪᓚᑎᑦᓯᒍᑎᓂᒃ ᐃᑲᔪᕐᓯᒍᑎᓂᒃ ᓄᓇᓕᓐᓂ, ᐃᓄᒻᒪᕇᑦ ᐃᑲᔪᕐᑕᐅᕕᖏᓐᓂ, ᓂᐅᕕᕈᑎᕕᓃᑦ ᐱᖁᑎᒻᒪᕆᓐᓂᒃ, 

ᐊᒻᒪᓗ ᓂᐅᕈᕕᑎᑦᓴᓂᑦ ᒪᙯᓯᐅᑎᑦᓴᓄᑦ. 

 

ᐊᕐᕌᒍᓂ ᐊᒥᓱᓂ, ᐃᓅᒐᓱᐊᕐᓂᒧᑦ ᐊᑭᑐᓂᖓᓄᑦ ᐃᑲᔪᕐᓯᐅᑏᑦ ᐱᕈᓪᓚᕆᑦᓯᒪᔪᑦ ᐊᑐᕐᑐᓚᕆᐅᑦᓱᑎᑦ ᓄᓇᕕᒻᒥᐅᓄᑦ. 

ᑐᑭᓯᒋᐊᑦᓯᐊᕈᒪᒍᕕᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ-ᒪᑭᕝᕕᒃ ᐃᓅᒐᓱᐊᕐᓂᒧᑦ ᐊᑭᑐᓂᖓᓄᑦ ᐃᑲᔪᕐᓯᐅᑏᑦ ᒥᑦᓵᓄᑦ, 

ᑕᑯᓂᐊᕈᓐᓇᖁᑎᑦ ᐅᕗᖓ Nunavik Cost-of-Living Reduction Measures . 

 

ᐅᖃᐅᓯᑦᓴᕆᔭᐅᔪᑦ: 

“ᐅᕐᓱᐊᓗᒻᒥᒃ ᐃᑲᔪᕐᓯᒍᑏᑦ ᐱᒻᒪᕆᐅᑦᓱᑎᒃ ᐊᑐᕐᓂᖃᓪᓚᕆᒃᑯᑦ ᑎᒥᐅᔪᖁᑎᑦᑕ ᐃᓄᖁᑎᑦᑕᓗ 

ᐅᖁᒣᓪᓕᐅᒍᑎᕆᔭᖏᓐᓂ ᐃᑲᔪᕐᓯᒍᑎᐅᑦᓱᑎᒃ. ᖃᐅᔨᒪᔪᒍᑦ ᓄᓇᕕᒻᒥᐅᑦ ᐊᑦᔨᐅᖏᑦᑐᒥᒃ ᐊᒻᒪᓗ ᐊᕐᓱᕈᕐᓇᑐᓂᒃ 

ᐊᑑᑎᓲᖑᒻᒪᑕ ᐆᒪᒐᓱᐊᕐᓱᑎᒃ ᐊᒻᒪᓗ ᒪᑭᑕᑎᑦᓯᒐᓱᐊᕐᓱᑎᒃ ᐃᓚᒥᓂᒃ ᐅᓪᓗᑕᒫᑦ. ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 

ᐅᐱᒍᓱᑦᑐᖅ ᑲᑐᑦᔨᖃᑎᒌᒋᐊᒥᒃ ᓄᓇᓕᓕᒫᓂ ᐃᑲᔪᕐᑎᐅᖃᑎᒋᑦᓱᒍ, ᒪᑭᕝᕕᑯᑦ, ᐃᑲᔪᕐᓯᓂᖃᖁᓪᓗᑕ ᐃᓄᖁᑎᑦᑎᓂᑦ 

ᑕᒪᐅᓇ.”  

      ̶  ᕿᐊᓪᑕ ᓯᓅᐹᓪ, ᐊᖓᔪᕐᖄᖅ, ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ 

 

https://www.krg.ca/en-CA/programs/nunavik-col

“ᐅᕐᓱᐊᓗᒻᒥᒃ ᐃᑲᔪᕐᓯᒍᑎ ᐊᑐᕐᑕᐅᓂᖃᓪᓚᕆᒃᑯᒃ ᐅᓪᓗᑕᒫᑦ ᐃᓄᓐᓄᑦ ᓄᓇᕕᒻᒥᐅᓄᑦ, ᑐᕃᓐᓇᑐᒥ ᐃᑲᔪᕐᓱᒋᑦ 

ᓈᒻᒪᓯᐊᕐᑐᒥᒃ ᐃᓅᑦᓯᐊᖁᓪᓗᒋᑦ ᐃᓗᕐᕈᓯᑦᑕ ᑐᖕᖓᕕᓪᓚᕆᖓᑎᒍᑦ. ᐊᒥᓱᐃᑦ ᓄᓇᕕᒻᒥᐅᑦ ᐃᓄᑐᐃᓐᓀᑦ 

ᐊᑐᕐᓂᖃᓪᓚᕆᑦᑐᑦ ᐅᕐᓱᐊᓗᑎᒎᕐᑐᓂᒃ ᐃᖏᕐᕋᐅᑎᓂᑦ ᐊᒻᒪᓗ ᐱᖁᑎᓂᑦ ᓱᖃᑦᓯᐅᑎᓂᑦ ᐃᓅᓯᕐᒥ ᐊᑐᕐᑐᓚᕆᓐᓂᒃ 

ᐊᒻᒪᓗ ᓂᕿᑐᐃᓐᓇᖃᕐᑎᓯᒐᓱᐊᕐᓂᑯᑦ. ᑖᓐᓇ ᐃᑲᔪᕐᓯᐅᑎ ᑮᓇᐅᔭᑎᒍᑦ ᐃᑲᔪᕐᓂᑐᐃᓐᓇᐅᖏᓪᓚᖅ; 

ᐆᒪᒍᑎᑐᐊᑦᓯᐊᖑᕗᖅ ᐱᕕᑦᓴᖃᕐᑎᓯᒍᑎᐅᑦᓱᓂ ᐱᕐᖁᓯᑦᑎᓂ ᐊᒻᒪᓗ ᓄᓇᒦᓕᐅᒥᒍᓐᓇᓯᖁᓪᓗᒋᑦ ᐃᓄᑐᐃᓐᓀᑦ 

ᐊᒥᓲᓂᕐᓭᑦ.” 

      – ᐲᑕ ᐋᑕᒥ, ᐊᖓᔪᕐᖄᖅ, ᒪᑭᕝᕕᒃ  

 

ᑲᑎᕕᒃ ᓄᓇᓕᓕᒫᑦ ᑲᕙᒪᖓᑦ ᐱᕕᑦᓴᖃᕐᑎᓯᓲᖑᕗᖅ ᐊᑦᔨᒌᖕᖏᑐᓂᑦ ᐃᓄᓕᒫᓂ ᐱᒍᑦᔨᓂᒃᑯᑦ ᓄᓇᕕᒻᒥᐅᓂ ᔦᒥᓯ 

ᐯ ᑯᐯᒃᑯᑦ ᐊᖏᖃᑎᒌᒍᑎᕕᖓᑕ ᐊᑖᒍᑦ (1978). ᑫᐋᔩ ᐊᐅᓚᑕᐅᓂᓕᒃ 17ᓂ ᑲᑎᖕᖓᔨᖃᕐᓱᓂ ᓂᕈᐊᕐᑕᐅᒪᔪᓂ 

ᓄᓇᓕᓐᓂ 14ᓂ ᓄᓇᕕᒻᒥ, ᐊᖓᔪᕐᖄᖃᕐᓱᓂ ᓂᕈᐊᕐᑕᐅᒪᔪᒥᒃ ᐊᖓᔪᕐᖄᑉ ᑐᖓᓕᐊᓂᓪᓗ, ᐊᒻᒪᓗ ᐊᖓᔪᕐᖄᖃᕐᒥᓱᓂ 

ᓇᔅᑳᐱᒻᒥ ᓄᓇᖃᕐᖄᓯᒪᔪᑦ ᑳᒍᐊᒍᐊᑦᓯᑲᒫᔅᒥ. 

 

ᒪᑭᕝᕕᑯᑦ ᓄᓇᑖᕋᓱᐊᕐᑎᐅᓂᕐᒥᒃ ᑎᒥᐅᔫᒍᑎᖃᕐᐳᖅ ᑎᓕᔭᐅᒪᑦᓱᓂ ᑲᒪᒋᐊᖃᕐᓂᒥᒃ ᓄᓇᕕᐅᑉ ᐃᓄᖏᑦᑕ 

ᑮᓇᐅᔭᖁᑎᖏᓐᓂᒃ ᐱᕕᖃᕐᑎᑕᐅᓯᒪᔪᓄᑦ ᐊᑖᒍᑦ ᔦᒥᔅᐯᒥᓗ ᑯᐯᒃ ᑕᕐᕋᖓᓂᓗ ᐊᖏᖃᑎᒌᓐᓂᖓᑦ. ᒪᑭᕝᕕᑯᑦ 

ᐊᑐᕐᑕᐅᒍᓯᖃᕐᒪᑕ ᐃᓚᖃᕐᑐᓂᒃ ᐊᐅᓚᑦᓯᒋᐊᖃᕐᓂᒥᒃ ᑮᓇᐅᔦᕈᑎᐅᒋᐊᓕᓐᓂᓗ ᑕᒪᒃᑯᓂᖓ ᐊᑭᓕᕐᑕᐅᒍᑎᐅᓯᒪᔪᓂᒃ 

ᐊᒻᒪᓗ ᑫᓪᓗᑐᐃᓗᑎᒃ ᒪᑭᑕᒐᓱᐊᕐᓂᒥᒃ ᐱᕈᕐᓭᓂᕐᒥᒃ ᐃᑲᔪᕐᓯᓂᒃᑯᑦ ᓄᐃᑕᐅᔪᖃᕐᑎᓗᒍ ᐃᓄᓐᓄᑦ ᐊᐅᓚᑕᐅᔪᓂᒃ 

ᐱᔅᓇᓯᓂᒃ ᓄᓇᕕᒻᒥ. ᒪᑭᕝᕕᑯᑦ ᑫᓪᓗᑐᐃᓂᖃᓲᖑᕗᑦ ᐊᓯᐅᑎᑦᓯᑌᓕᒪᓂᕐᒧᑦ ᐃᓄᐃᑦ ᐃᓗᕐᕈᓯᖓᓂᒃ ᐅᖃᐅᓯᖓᓂᓪᓗ 

ᐊᒻᒪᓗ ᖃᓄᐃᖏᓯᐊᕐᓂᓕᕆᓂᒃᑯᑦ, ᑐᖕᖓᕕᖃᑦᓯᐊᓂᒃᑯᓗ, ᐊᑦᓱᔫᑎᑦᓯᑌᓕᒪᓂᕐᒥᓗ, ᐊᒻᒪᓗ ᐃᓄᐃᑦ 

ᐃᓕᓐᓂᐊᓂᖏᓐᓂᒃ ᓄᓇᓕᓐᓃᑎᓪᓗᒋᑦ. 

 _________ 

ᐅᖄᕕᒋᓗᒍ:  

ᑲᑎᕕᒃ ᓄᓇᓕᓕᒫᑦ ᑲᕙᒪᖓ: ᑎᐊᓂᔅ ᐋᐸᑦ, APR / ᑲᑎᕕᒃ ᓄᓇᓕᓕᒫᑦ ᑲᕙᒪᖓᓂ ᑐᓴᐅᒪᖃᑎᒌᑦᑐᓕᕆᔨ / 

ᐅᖄᓚᐅᑎᖓ: 819-964-2961, ᓃᓂᕐᓗᒍ. 2250 / media@krg.ca 

ᒪᑭᕝᕕᒃ:  ᑲᐅᓴᓐ ᑕᒡᒎᓈ / ᑐᓴᐅᒪᖃᑎᒌᑦᑐᓕᕆᓂᕐᒥᒃ ᑲᒪᔨᒻᒪᕆ / ᐅᖄᓚᐅᑎᖓ. 514-745-8880 / 

ctagoona@makivik.org 

